
GOUVENE CUOMO SIYEN YON PWOJE-LWA POU RANFOSE SIPO ETA A POU ENDISTRI SINEMA AK
TELEVIZYON

Nouvo Lwa ki Deziyen pou Ede Atire Travay Apre-Pwodiksyon nan Kominote yo, Sitou nan Pati No New
York

Depi ane 2004, 51 Milya Dola nan Kredi Fiskal Te Bay Plis Pase $7,5 Milya Dola nan Enpak Ekonomik
epi Li te Sipote 522.000 Djob.

Jodi a, Gouvéné Andrew M. Cuomo te siyen yon pwojé-lwa ki pral ranfose prim ankourajman ki la deja
yo ofri nan eta a pou atire |0t aktivite sinema apre-pwodiksyon nan New York.

Depi le eta a te komanse ofri kredi fiskal pou sipote endistri sinema ak televizyon nan ane 2004,
pwodikteé yo te depanse plis pase $7 milya dola nan New York. Nouvo Iwa ki siyen jodi a deziyen pou
ogmante sipo eta a le li konsantre sitou sou atire travay apre-pwodiksyon nan kominote ki nan tout
kwen eta a.

Gouvene Cuomo di konsa, “Pwogram prim ankourajman Eta New York ap bay pou atire pwodiksyon
sinema ak televizyon nan New York se te yon kokennchenn sikse, paske li kreye anpil milya dola nan
enpak ekonomik, epitou li sipote anpil ak yon pakét djob. Men, gen posiblite pou endistri a fé nouvo
envestisman nan kominote ki toupatou nan eta a, epi si li fé envestisman yo, | ap ede fé New York vin
kapital televizyon ak sinema nan lemonn. Avek pwoje-lwa sa a, New York envite pwodikte, reyalizate, ak
monte-film tout kote nan peyi a pou pote travay apre-pwodiksyon yo isit la nan Eta New York. New York
tounef la sipote biznis, epi Iwa sa a se yon siy klé ki montre eta a pare pou ede antrepriz k ap cheche
kote tounef pou envesti, agrandi, ak kreye djob. Mwen di sipdote yo mési pou travay di yo sou nouvo

Iwa saa.”

Aktivite apre-pwodiksyon gen ladan tout edisyon an apre tounaj la fini, epitou li gen ladan efe vizyel,
koreksyon koulé, edisyon son ak miksaj, ansanm avék anpil ak yon paket [0t djob endistri sa a gen ladan,
depi nan enjenye ak mesaje pou rive nan anplwaye ak kreyaté sipo. Depi yo te mete pwogram prim
ankourajman pou apre-pwodiksyon Eta New York anplas nan ane 2010, yo pa t itilize li ase, paske kredi
10 pousan pwogram nan ofri a te feé vin genyen 19 aplikasyon sélman nan dezan.

Lwa a Gouvene a siyen jodi a ap ogmante pousantaj kredi fiskal ki disponib pou pwoje ki pa t filme nan
New York men k ap kalifye kounye a pou kredi a pou travay apre-pwodiksyon ki fét nan New York. Anba
nouvo lwa a, kredi pou aktivite apre-pwodiksyon film ak televizyon ki kalifye ap ogmante ant 10 pousan
ak 30 pousan nan rejyon transpd metwopoliten New York, tankou Vil New York ak konte Dutchess,
konte Nassau, konte Orange, konte Putnam, konte Rockland, konte Suffolk ak konte Westchester. Yon
|ot senk pousan (pou yon total 35 pousan) nan kredi fiskal yo ta disponib pou depans apre-pwodiksyon
nan 10t kote nan eta a. Lot senk pousan nan kredi fiskal yo pou aktivite apre-pwodiksyon nan pati no eta
a deziyen pou ankouraje envestisman nan nouvo enstalasyon ak konstwiksyon nouvo enstalasyon nan
pati no New York.

Senate John A. DeFrancisco di konsa, “Objektif kredi fiskal pou film apre-pwodiksyon se pou ankouraje
endistri sinema a pou fe travay apre-pwodiksyon nan Eta New York. Yo pa t itilize kredi a ase. Nouvo Iwa
sa a ap ogmante pousantaj ki disponib pou kredi pou aktivite apre-pwodiksyon, epitou | ap fasilite yon pi
gwo itilizasyon lajan sa a toupatou nan Eta New York. L ap ankouraje konpayi pwodiksyon yo pou fe
biznis ak kreye djob nan New York. Mwen bat bravo pou Gouvéne Cuomo poutét li siyen pwoje-lwa sa a
pou fe li vin yon Iwa.”

Manm Asanble Deborah J. Glick di konsa, “Ajisteman nan kredi fiskal pou film ap ankouraje plis travay
apre-pwodiksyon ki dwe fét isit la nan New York kote yo pwodui anpil ak yon paket film ak emisyon
televizyon. Mwen kontan toutbon poutet djob | ap bay pou moun ki patisipe nan kapital kreyasyon an
isit la nan New York.”

Pwogram kredi fiskal film Eta New York te kdmanse nan ane 2004. Pwogram nan vo $240 milyon dola
chak ane ansanm avék S7 milyon dola pou kredi pou aktivite apre-pwodiksyon. Depi |& pwogram nan te
komanse, te genyen 727 aplikasyon pou pwogram kredi fiskal, epi lé yo ranpli aplikasyon sa yo, sa ap fé
gen yon depans pou apepré $11,3 milya dola. Sou 727 pwojé yo, 473 pwojé te egzekite oswa te resevwa
kredi nan eta a. Kredi total yo bay jiska prezan se te $1,04 milya dola pou pwojé ki egzekite yo, sa ki te
kreye yon valé ekonomik $7,57 milya dola. Nan ane 2001, Eta New York te resevwa 135 aplikasyon ki
prevwa pou depanse $1,5 milya dola. Nan ane 2012 jiska prezan, Eta New York te resevwa 88 aplikasyon
ki prevwa pou depanse $1.46 milya dola.

Depi ane 2004, pwogram kredi fiskal la responsab pou plis pase 522.000 djob yo bay nan endistri sinema
ak televizyon nan Eta New York.

Yon kantite gwo pwodiksyon film ak televizyon konsidere pwogram eta a kom yon fakte prensipal nan
desizyon pou filme ak pwodui nan New York. Nouvo Iwa Gouvené Cuomo siyen jodi a ap ranfose prim
ankourajman ki la deja pou ede kominote yo nan tout kwen eta a atire envestisman sa yo.

Marcelo Gandola, Vis-Prezidan Direkté Creative Services at Deluxe, ak Prezidan Post New York Alliance,
di konsa, “Avek siyati pwoje-lwa a pou fe li vin yon lwa, prim ankourajman sa a pral gen yon gwo enpak
sou gwoup konpayi mwen yo ak sou anpil douzen 16t ekipman apre-pwodiksyon toupatou nan eta a. Le

Gouvene a siyen pwoje-lwa sa a pou fe li vin yon Iwa, sa fasilite posiblite pou kwasans pou endistri apre-
pwodiksyon an. Kounye a, konpayi nou yo ap kapab fé plis efd edikasyonél pou bay travaye ki pare pou
jwenn djob pou sévi agrandisman endistri nou an. Nou pa ka tann pou anboche plis moun imedyatman
pou satisfé ogmantasyon demann an pou sevis yo.”

Yana Collins Lehman, Direkté Jeneral Trevanna Post, yon premye antrepriz kontablite pou aktivite apre-

pwodiksyon, di konsa, “Ogmantasyon prim ankourajman pou aktivite apre-pwodiksyon a trant pousan —
ak trannsenk pousan nan pati no eta a — jan Gouvené a Cuomo fék siyen pwojé-lwa sa a pou vin yon Iwa,
pral fé New York vin yon kote yo pi pito nan peyizaj film ak televizyon apre-pwodiksyon ki tré konpetitif.
Kounye a, New York ap yon kote pou aktivite film ak televizyon apre-pwodiksyon, sa k ap kreye anpil ak

yon paket djob toupatou nan Eta New York.”

Nouvo lwa a ap anvigé imedyatman.

